
«Татарстан Республикасында автомобиль транспортында һәм шәһәр җир өсте электр транспортында даими рәвештә пассажирлар йөртүне һәм багаж ташуны оештыруның аерым мәсьәләләре турында» Татарстан Республикасы Законына үзгәрешләр кертү хакында» Татарстан Республикасы законы проектына аңлатма

Татарстан Республикасы законы проекты «Татарстан Республикасында автомобиль транспортында һәм шәһәр җир өсте электр транспортында даими рәвештә пассажирлар йөртүне һәм багаж ташуны оештыруның аерым мәсьәләләре турында» 2015 елның 26 декабрендәге 107-ТРЗ номерлы Татарстан Республикасы Законын (алга таба – 107-ТРЗ номерлы Закон) федераль законнарга туры китерү максатыннан эшләнде.
 «Россия Федерациясенең аерым закон актларына үзгәрешләр кертү турында» 2025 елның 31 июлендәге 304-ФЗ номерлы Федераль закон белән «Россия Федерациясендә автомобиль транспортында һәм шәһәр җир өсте электр транспортында даими рәвештә пассажирлар йөртүне һәм багаж ташуны оештыру турында һәм Россия Федерациясенең аерым закон актларына үзгәрешләр кертү хакында» 2015 елның 13 июлендәге 220-ФЗ номерлы Федераль законга үзгәрешләр кертелде. Алар нигезендә «даими рәвештә пассажирлар йөртү һәм багаж ташу маршруты буенча пассажирлар йөртүне һәм багаж ташуны гамәлгә ашыру турында таныклык» төшенчәсе төшереп калдырылды. Күрсәтелгән документ урынына йөртүчеләргә «даими рәвештә пассажирлар йөртү һәм багаж ташу маршруты буенча пассажирлар йөртүне һәм багаж ташуны гамәлгә ашыру хокукы» бирелә, ул 2026 елның 1 сентябреннән тиешле маршрутлар реестрында язма белән раслана. 2026 елның 1 сентябреннән даими рәвештә пассажирлар йөртү һәм багаж ташу маршруты картасы шулай ук электрон документ рәвешендә рәсмиләштерелә.
Закон проекты белән 107-ТРЗ номерлы Законга башка үзгәрешләр кертү дә тәкъдим ителә, анда «даими рәвештә пассажирлар йөртү һәм багаж ташу маршруты буенча пассажирлар йөртүне һәм багаж ташуны гамәлгә ашыру турында таныклык» дигән төшенчәне «даими рәвештә пассажирлар йөртү һәм багаж ташу маршруты буенча пассажирлар йөртүне һәм багаж ташуны гамәлгә ашыру хокукы» дигән төшенчәгә алмаштыру тәкъдим ителә. 
Закон проектында, моннан тыш, автомобиль транспортында даими рәвештә пассажирлар йөртүнең һәм багаж ташуның тиешле маршруты буенча пассажирлар йөртүне һәм багаж ташуны гамәлгә ашыру хокукын бирү һәм даими рәвештә пассажирлар йөртүнең һәм багаж ташуның маршрут карталарын бирү буенча Татарстан Республикасы башкарма хакимияте органнарының һәм җирле үзидарә органнарының вәкаләтләре төгәлләштерелә.
Шулай ук, пассажирлар йөртүне һәм багаж ташуны гамәлгә ашыру хокукын раслауның электрон рәвешенә күчүгә бәйле рәвештә, Татарстан Республикасы башкарма хакимияте органнарының һәм җирле үзидарә органнарының даими рәвештә пассажирлар йөртү һәм багаж ташу маршруты буенча пассажирлар йөртүне һәм багаж ташуны гамәлгә ашыру турында таныклыкның дубликатын һәм тиешле маршрут картасы дубликатын бирү тәртибен билгеләү вәкаләтләре төшереп калдырыла. 
Закон проектын кабул итү һәм аның нигезләмәләрен гамәлгә ашыру Татарстан Республикасы законнарын камилләштерүгә һәм 107-ТРЗ номерлы Закон нигезләмәләрен федераль закон нормалары нигезендә актуальләштерүгә ярдәм итәчәк.

